
9Mánadagur 6. januar 2014 ·  Nr. 2 SosialurinHugskot og viðmerkingar – send sms til 225000Mánadagur 17. februar 2020 ·  Nr. 20

12 nýggj børn í 
barnagarðsaldri

Vilmund Jacobsen

- Hevur tú eitt áhuga
vert hugskot um tiltak 
at fremja innan mentan
arøkið í Klaksvíkar 
kommunu í ár, so er 
grunnurin Mentanar
tiltøk nú aftur á skrá, og 
til ber at søkja um stuðul 
til.

Tað vita tey í Klaks
víkar kommunu at siga í 
dag.

Lagt verður aftrat, 
at tiltøk, sum stuðul 

kann veitast til, skulu 
vera almannagagnlig, 
fjølbroytt og helst við 
nýhugsan á mentanar
økinum í víðari merking.

Í Klaksvíkar kommunu 
siga tey, at møguligar 
umsóknir um stuðul til 
mentanartiltøk skulu 
verða inn í seinasta lagi 
týsdagin hin 31. mars 2020 
á middegi.

Tað verður mentanar
nevndin, sum fer at 
viðgera møguligar um
sóknir.

Um heimasíðuna hjá 
Klaksvíkar kommunu 
sæst lýsing við oyðiblaði, 
og her eru tilskilaðar 
treytir og tíðarfreistir, 
eins og her verður kunn
að um, nær og hvussu 
kann søkjast um stuðul 
til mentanartiltøk.

- Fæið, sum søkjast 
kann um úr grunninum 
Mentanartiltøk, er á 
200.000 krónur, leggja tey 
í Klaksvíkar kommunu 
aftrat.

SKREIÐA: Seinasta hósdag 
hugnaðu børn á Strondum sær 
við at skreiða í bønum. Hóast 
eingin stórkavi hevur verið, 
hevur Stranda skúli kortini 
raðfest at fara út við 
børnunum at spæla í kavanum.

- Tiltøkini, sum stuðul verður latin til, skulu 
vera almannagagnlig, fjølbroytt og helst 
við nýhugsan á mentanarøkinum í víðari 
merking, siga tey í Klaksvíkar kommunu

Nú ber aftur til at 
søkja um stuðul 
til mentanartiltøk

Vilmund Jacobsen

- Vanligt er, at tá várið 
byrjar, so byrja eisini til
flytingarnar at taka ferð 
á seg á Tvøroyri. Men, 
okkurt bendir á, at van
liga mynstrið er broytt í 
ár, tí óvanliga nógvar til
flytingar eru longu skrá
settar higartil í ár.

Tað vita tey í Tvøroyrar 
kommunu at siga. 

Lagt verður aftrat, at 
síðan hin 1. januar í ár 
hevur kommunan fingið 
39 tilflytingarfráboðanir, 
og er tað væl meira enn 

vanligt. 
- Taka vit gongdina í 

fólkatalinum seinasta 
árið, búðu 1722 fólk í Tvør
oyrar kommunu hin 13. 
februar í 2019. Í dag búgva 
1737 fólk í kommununi.

Í Tvøroyrar kommunu 
fegnast tey um, at tað 
eisini eru fleiri barna
familjur, sum flyta til 
kommununa.

- Fyrstu 44 dagarnar 
av árinum hava vit fing
ið heili 12 børn í barna
garðsaldri aftrat í kom
mununi, og fleiri eru 
ávegis, verður lagt aftrat. 

Freistin at keypa fýra nýggjar 
skúrar í Leirvík er 15. januar

Í síðstu viku vórðu 
boraðir 145 metrar 
av Sandoyartunlinum, 
81 metrar í Traðardali 
og 64 metrar á 
Gomlurætt. Nú eru 
boraðir 2.976 metrar 
av tilsamans 10.785 
metrum, sum tunnilin 
verður langur.

Fara at lýsa 
grundstykki 
til sølu 
alment

Vilmund Jacobsen

Býráðið í Eystur­
kommunu hevur sam­
tykt at avtaka bíðilistan 
til grundstykki. Orsøkin 
er, at verandi manna­
gongd við bíðilista hevur 
nógva umsiting við sær. 
Skipanin ger eisini, at 
tað ofta tekur langa tíð 
at koma ígjøgnum bíði­
listan, tá grundstykki 
verða útlutað. 
- Ein onnur orsøk er, 
at Eysturkommuna í 
løtuni hevur grundstykki 
tøk, og tískil verður tað 
mett at vera óneyðugt 
at hava bíðilista. 
Í seinnu hálvu av januar 
var støðan í Eystur­
kommunu henda:
* Norðragøta: 6 
á bíðilista (tvey 
grundstykkir tøk).
* Syðrugøta: 11 á 
bíðilista. (av hesum 
hava sjey fingið bjóðað 
grundstykki, og trý 
grundstykki eru tøk).
* Leirvík: 8 á bíðilista. 
(øll hava fingið bjóðað 
grundstykki. Har eru 
fýra grundstykki tøk).
* Við Gøtugjógv: Eingin 
á bíðilista. (tvey 
grundstykki tøk).
* Undir Gøtueiði: 4 á 
bíðilista. (trý hava fingið 
bjóðað grundstykki, 
trý eru tøk).
Áðrenn bíðilistin 
verður avtikin, verður 
kunningarskriv sent 
til øll, ið standa á 
bíðilista í løtuni. 
- Ynskja fólk tá ikki at 
taka av einum tøkum 
grundstykki innan 
ásetta tíðarfreist, 
verður teirra depositum 
á 20.000 krónur endur­
goldið. Eftir hetta 
og framyvir verða 
øll tøk grundstykkir 
í Eysturkommunu 
lýst alment til sølu á 
okkara heimasíðu, siga 
tey í kommununi. 

Møguligar umsóknir, sum koma um mentanarstuðul, verða 
viðgjørdar í mentanarnevndini hjá Klaksvíkar kommunu
Mynd: Dávur Winther

Tvøroyrar kommuna hevur 
síðan 1. januar í ár fingið 
39 tilflytarafráboðanir


